
Fraaie teikening bi-j ut gevonge manuscript met op ut schildj ut waope vanne
Hieeren van Milders.

Dank zij de oplettendjheid van inkel plaatselike heemschutters heet de
Heemkundevereiniging Neewieert - bekindj van eur acties vér ut behaod van
pand Siem - de handj wete te legge op ein bezundjer manuscript oet de
twieedje helleft vanne 17e ieceuw. Want asse in Wieert zoewat vinge, waorum
vae in Neewieert dan neet? Dit schoeen gecalligrafeerdj manuscript bevatj de
stamboum van ein bekindje Neewieertse femilie en ein plankaart van geheim
ongeraardse geng vanne Hoeege Notte nao Mildert. Tegelieek mét de nowe
borgemeister zal deez vondst rondj juni/juli inne hal van ut raodhoes

tentoeen-gesteldj waere.

Stamboum

De stamboum gieet trék tot de der-
tiendje ieeuw en heej-oet blieektj
dette diverse ték vanne femilie Mil-
ders, want dao gieetj um, recht-
streeks aaf stamme vanne Hieere
van Heur. Mér veural in di-j jaore
haaje ze mét di-j hoeeg hiere heejin
Neewieert neet v6l op, want dae
Hieer van Heur waas eine Loef en
dae leet de minse van Neewieert
oppe bloeete yeut keien oete Maas
halen um zie kestieel te versterke.
Gae zowtj kunne zegge det det den
ieerste ontgrinder waas, mér pront
wi-j now zeen ze dao toen auch neet
vol wieezer van gewoore 1).

Slaag umme Pishook

Deez slechte verhaojing mét de
Hieere van Heur, mér mieer nog mét
de Wieerter zelluf, waas d’r de oor-
zaak van det Neewieert zich in eeder
geval al veur 1402 aafsplitsdje van
Wieert. Dao és toen nog eine echte
veldjslaag gehaoje tésse de schutteri-
jen van Laor en Bookendj, want zoe
as di-j van Wieert Neewieert now
wille trékhebbe, zoe woeeje ze os
toen neet kwieet. In dae veldjslaag
motj d’r gruwelik aan tow gegange
zeen: aoj minse verdronke inne
brandjkoel, klein wichter inne sopke-
tel vor sondigse sop en zoee wiee-
ter, vrieet.......

Ten lange leeste zatte di-j van Nee-
wieert ein geheim waopen in. Kin-
ners van mél en muus oet de naober,
waarschienlik vanne femilie Hooks
(dinktj aan de Hookse en Kabel-
jauwse twisten) zatte toen ein hieel

de 7 plagen van Egypte) en dao
haaje di-j Wieerter neet van trék. Mét
de stert tésse de bein gingtj trok, rich-
ting Wieert. Inne geschiedenisbeuk
&s dit gevecht bekindj gebleve as de
slaag umme Pishook.

Dit gebied bleef in Neewieerts bezit;
de grens kwaam te ligge bi-j den Tol-
heuvel, wao Neewieert nog waat
belastingcentjes van di-j van Wieert
wist te vange. V6l later hebbe ze op
Laor ein kapel gebouwdj tege de
muus en dao &s zellufs ein vereini-
ging nao geneumndj. Di-j van Book-
endj hebbe bi-j gelaegenheid van de
vieefhongerste verjaordaag van deez
overwinning auch ein kapel gebouwd;.
Tosse Wieert en Neewieert ésj echter
noeets mieer good gekome. Nog in
1793 most eine inwoeener oet Nee-
wieert oppe merktj in Wieert de vrij-
heidsbaum umkappe en as dank
woord hae auch nog és duchtig
geschoordj. En Wieert és hi-jdoor
almér mieer gefrustreerdj geraaktj:
ze blieeve mér tobbe. Ze hebbe d’r
zellufs eine weeg nao geneumdj: de
Tobbersdieek.......

Bekieering

Ongertésse wisten de aafstammelin-
gen vanne graaf van Wieert, di-j in
Neewieert woendje, zich toch te
handhaven. Oorspronkelik woeend-
je ze oppe Mildert, daorum de naam
neteurlik. Mér heej stong auch de
galg en lange tieéd veurdje ze in eur
femilie-waopen zelfs ein galg en
raad. Ze wore veural beruchtj um
haard kalle en groof kaarte en dao
woord dan door de minse weer over

zeen gewaestj: de minse ginge zich
klaor make voér de Nachtmés, meér bi-j
Siem inne kafee zoot nog ein taofel
te kaarte. Ut woore de Hieer vanne
Mildert en twiee van zien trawante en
nog eine toevallige gast. Toen de
klok lowdje vér de més ging dae gast
heivers en dus haaje ze neet mieer
de handj. V&l gekaak en gevlook deét
ze neet mieer koste kaarte, mér inens
gieet de deur ope en dao kumptj ein
hieerke binne, int zwart geklédj, en
dae woeej wul mei-j-kaarte. Gae
kuntj uch veurstelle detj der groof
aan tow ging en dét inne Kérsnacht:
den eine pot beer nao den angere,
hieel wat kaover en ku-j woore door
den Hieer vanne Mildert en zieen
trawante verloore, kortom ut woord
hoe langer wi-j gekker. De Nachtmeés
waas allang begonne toen det hieerke
int zwart veursteldje det ze nog eine
kieér zowwe kaarte: as hae verloor
goof hae alles trék, verloor den Hieer
vanne Mildert dan waas hae zien zeel
kwieet. Dao most hae toch effe over
prakkezeere. Vanne zenuwe leete
zieene zakdook, wao hae zie zweit
mei-j aaf aant vaege waas, oppe
grondj valle. Hae raaptj um op en
zuut onger e taofel det det hieerke
békkepuuj haaj. "God inne heemel”
ruptj hae vanne schrik en bi-j ut
huurre van deez weurd verdwieent;j
det hieerke met eine geweldjige don-
derslaag en tot smergus vreug bleef
der ein locht van polfer inne kafee
hange. Ze haaje mét de duuvel zelf
gekaartj...... Vanaaf dét moment heet
den Hieer van Milders zich bekieertj,
ging binnendoor op beevaart nao
Omele, wao-nao den Omelepaad és
geneumdj en leet oppe Mildert ein
kapel bouwen.

Geheim gangenstelsel

Sinds dae tieed gingtj bergopwaarts
met de Hieere van Milders. In het
midde van de 17e ieeuw woorte ze
beheerder van de Hooege Notte, de
toenmalige tiendschuur. In 1699
woord Gerard van Milders zelfs
schout van Neewieert. Zie femilie-
waopen hingtj nog steeds in’t ge-
meindjehoes oppe kamer van de
bérgemeister; toen stong d’r nog

meér ein kestieel op, now al dri-j.
Vanaaf di-j periode dateren auch de
ongeraardse geng, wao vreuger zoe-
vol kal over és gewaestj. Vanne
Hooege Notte leep eine gang via de
aoj boorderi-j van Késters Mies nao
de hoof van Bloks Tina inne Straot
en vandao nao de Mildert, richting
Kelpen. 't Blieektj duudelik det den
huidige eigenaar al langer oppe
huugdje és gewaestj van dit gangen-
stelsel, gezeen de lokatie van al zieen
winkels. En 't &s waat gemaekelik via
dit gangestelsel saoterdigs ut klein-
geldjrondj te bringe...... Zow de Rabo
dao det buizensysteem van hebbe
aafgekeke?

Over de wietere geschiedenis hoof
ich niks mieer te vertelle, vae wete
allemaol hoe het meubel-imperium
van de Mildersen in de leste decen-
nia ein hoeeg vlucht heet genoome.

Zwart schaop

Toch és, helaas, neet ederein vanne
femilie meigegange, de gooie paad
op. Nog in 1921 schreef meister
Mertens in zie bekindj book over de
geschiedenis van Wieert en Nee-
wieert op blz. 128, nao aanleiding
van de Bokkeri-jers en ich citeer let
terlik in 't Nederlands, angers gluifdje
mich meschien neet: "Nederweert
kende ook zijn bendeleider. Toen in
het jaar 1921 het oude raadhuis
werd afgebroken, ontdekte men
onder de fundamenten een paar
onderaardse kerkerholen, waarin op
de witgekalkte muren de naam van
de bekende struikrover Twan werd
aangetroffen. Hij heeft hier met ket-
tingen vastgeklonken zijn laatste
dagen doorgebracht.....” Dit lieetjaan
duudelikheid niks te winse over,
dacht ich zoee.

Opnow és ein stékske Neewieerter
geschiedenis aan 't leecht gebrachtj.
Alle wieeter informasie kan uch
gegaeve waere door de Heemkun-
devereiniging, di-j auch over dees
episode oetveurige documentasie
heet. En al lieektj ut soms ein bitje
overdreeve, ut zow neteurlik alle-
maol gebeurdj kunne zeen........

Zoee zoog Leo Janissen de ingang van ut ongergrondjse gange-

